
XIX ASR OXIRI XX ASR BOSHLARIDA BUXORO AMIRLIGI ILMIY-ADABIY MUHITIDA
MIRZO SALIMBEKNING TUTGAN O’RNI

Qurbonov Murodjon Dehqonboy o’g’li
Tadqiqotchi

Annotatsiya: Ushbu magolada Mirzo Salimbekning ilmiy, adabiy hamda davlat arbobi
sifatidagi faoliyati, yaratgan asarlari, bugungi kunda ularning o’rganilganlik darajasi
hagida fikr yuritiladi.

AHHOTauma: B OaHHOU cmamee paccmampueaemcs HAy4yHas, aumepamypHas u
2ocydapcmeeHHaA OesmesnbHocms Mup3o CanumbeKa, e2o0 rnpou3sedeHus, YypoBeHb UX
U3y4yeHus Ha ce200HAWHULU OeHb.

Annotation: This article discusses Mirzo Salimbek's scientific, literary and statesman
activities, his works, and the level of their study today.

Mirza Salimbek lbn Muhammad Rahim (1850—1930) — Buxoro amirligi va Buxoro
respublikasida yashagan tarixchi, shoir, davlat arbobi, diplomat. Muhtaram ota-onaning
o‘g‘li, mehnat faoliyatini ulamolikdan boshlagan. U Buxoro amirligining ko‘pgina tumanlari
va viloyatlari hukmdori bo‘lgan, amirning diplomatik missiyalarini bajargan, inglizlar bilan
muzokaralarda ham gatnashgan. RSFSR go‘shinlarining Buxoro operatsiyasidan so‘ng
hibsga olinib, bir yildan so‘ng ozodlikka chigdi, Buxoro Xalq Sovet Respublikasi qoshida
ma’mur bo’lib ishladi, tarixiy tadgigotlarda gatnashdi, eski kitoblar kutubxonasiga rahbarlik
gildi. Mirzo Salimbek o0‘z xotiralarida Buxoro amirligi va uning tarixi, Yevropa
mustamlakachilari, inqgilobchilar va Buxoro amirligining o‘zida islohotlar tarafdorlari bilan
bo‘lgan og‘ir munosabatlarini tasvirlaydi. Mirzo Salimbek ijodi Buxoro amirligi tarixiga,
undagi hayotga sovet, rus yoki chet el tarixchilari kitoblarida tasvirlanganidek emas, balki
g‘ayrioddiy rakursdan, ichkaridan qarash imkonini beradi. Mirzo Salimbek amirlikning
Toshkentdagi savdo vakili (1873-85); Yakkabog’ (1893-98), Nurota (1898 —1902), Boysun
(1902—05), Sherobod (1905—09), Shahrisabz (1910—13), Chorjo‘y (1920) viloyatlari
hokimi, Buxoro mirshabi (1889) lavozimlarida faoliyat yuritgan. 1885-yilda amir Abdulahad
jo‘natgan elchilar tarkibida Peterburgda bo‘lgan. 1920-yil 29-avgustda qizil qo‘shinlar
tomonidan hibsga olingan va amirlikning boshga amaldorlari bilan Sibirga surgun gilingan.
1922—24 yillarda Buxoro respublikasi "Avkof", "Anjumani tarix" tashkilotlarida ishlagan.
Kolesov boshliq qizil go‘shinlarning Buxoroga hujumi paytida (1918-yil, mart) amirning

Kolesov bilan muzokara olib borgan vakillar hay’atiga rahbarlik gilgan, keyin u devonbegi
mansabiga, zakotchi lavozimiga ko‘tarilgan (1917—20).

Mirzo Salimbekning ilmiy merosi ham boy bo’lib bir gancha asarlarni yozib goldirgan.
Ular quyidagilar :

"Tarixi Salimiy" (qadimdan amirlikning 1920-yilgacha tarixi),

"Kashkuli Salimiy" ("Salimiyning darveshlar xaltasi") (1913, Toshkent),

"Jomei gulzor" ("Gulzor majmui") she’riy asar,

"Ahodisil e’mol" ("Amaldagi hadislar") (1911, Buxoro),

"Durratil voizin" ("Voizlar sochgan durlar") (1909, Buxoro),

"Muxbirul-hikoyot" ("Xabar beruvchining hikoyalari") (1908, Toshkent), "Ka’bulaxbor
hikoyalari" (1909, Toshkent).

Mirzo Salimiy tazkira ham tuzgan. Qori Rahmatulla Vozexning "Tuhfatul-ahbob"
("Dilga yaqin kishilarga tuhfa") tazkirasini nashrga tayyorlashda, o‘ziga zamondosh 100 ga
yagin shoirlar hagidagi ma’lumotlarni unga ilova gilgan®. Muallifning yuqorida keltirilgan
dastlabki ikki asari puxta o’rganilgan,ammo boshqa asarlarni ham o’rganish zarurligicha
golmoqda.

Mirzo Salimbekning “Tarixi Salimiy” qo‘lyozmasi asosan Buxoro amirligi tarixining
Mang‘itlar sulolasining so‘nggi vakillari hukmronligi davridagi vogealarni o‘z ichiga oladi.
Mirzo Salimbekning “Tarixi Salimiy” asari muhim tarixiy manba bo’lib, Buxoro amirligida
hukmronlik qilgan so’nggi amirlar faoliyati, Buxoro amirligidagi shaharlarning hayoti,
moddiy madaniyati, hunarmandchiligi, amirlikning boy tarixi hagida ma’lumotlar berilgan.

“Tarixi Salimiy”da Mirzo Salimbek zamondoshlari ijodida uchramaydigan ko‘plab
ma’lumotlar mavjud. Bu fagat Buxoro amirligining ijtimoiy-iqtisodiy va siyosiy tarixiga oid
ma’lumotlar emas, balki tarixiy geografiya, etnografiya va me’morchilik tarixi hamda
alohida beklar tarixiga oid ma’lumotlardir?.

«Kashkuli Salimiy(Muttagadimin va muttaaxirin)» asarida Odam alayxissalomdan Iso
alayxissalomgacha o’tgan ayrim payg‘ambarlar, Peshdodiyon tabaqasining zikri,
Ashkoniyon, Sosoniylar Hazrat Hotam al- Nabiy salolloxu alayxi vassalam, Roshiddin
xalifaligi, Ummaviylar, Abbosiylar, Somoniylar,
G‘aznaviylar, Saljuqiylar, Xorazm shoxlar, Chingizxon, Sohibgiron Amir
Temur, o‘zbek podshohlari, Ashtarxoniylar, Mang‘itlar Amir Abdulahad
podshohligi, Rossiya davlati podshohlari va imperatorlari, Totor xonligining

! Byxopwuit A.P. Paxumos K. Mup3o Camnm6ex kommipran Mepoc // Mosuiinan cano,2006. Ne 1.

2 Mupsza Canumbex. Tapux-u Cammmu (Mcrounmk no ucropuu byxapckoro smmpara) / IlepeBox ¢ mepcuackoro
H.K.HopkynoB. — TomkenT. 2009.

rus knyazlariga hujumi, Usmonli turk davlati tarixi bayon etilgan®. Bu kitob
ilmiy jihatdan puxta o‘rganilib, 2003-yilda nashr gilindi.

Mirzo Salimning asarlarida o’sha davr Buxoro amirligidagi siyosiy, ijtimoiy-iqtisodiy va
madaniy hayot, xalgining turmush tarzi va yashash sharoitlari yorqgin aks ettirilgan. Bundan
tashqari amirlikdagi siyosiy tuzum va uning barbod bo’lishi va Rossiya-Buxoro
munosabatlari hagida so’z yuritiladi. Salimiy o’zi guvoh bo’lgan har bir vogea, hodisadan
ibratli xulosalar chigaradi. «Kashkuli Salimbek»da muallifning o’zi guvoh bo’lgan tarixiy
vogealar ancha. Xususan Buxoroyi sharifga yevropaliklarning munosabati, Buxoroyi
sharifning ganagaligini ulardan birini surashi va Salimbekningunga bergan munosib javobi-
shularning hammasi muallifning aqli, farosati, e’tigodiy-ma’naviy olamining butunligidan
dalolat berib turadi.

Mirzo Salimbekning asarlarini o’rganish ham bugunning dolzarb mavzularidan biri
hisoblanib, uni ilmiy nuqtai nazardan tadqiq etib, manbalar, arxiv hujjatlari orqali xolislik
bilan yagindan o’rganib, fanga yangiliklar kiritish, bugungi va kelajak avlodni haqqoniy
tarixdan boxabar etish zarurligini bildiradi. Shuningdek, Mirzo Salimbek shaxsiyatini ham
o’rganish, uning murakkab tarixiy sharoitdagi faoliyati alohida tadqiqotlar olib borishni
talab qiladi.

